
અથ ધ્યાનમ્ ।
મનોજવં મારુતતુલ્યવેગમ્
જિતેન્દ્રિયં બુદ્ધિમતાં વરિષ્ઠમ્ ।
વાતાત્મજં વાનરયૂથમુખ્યમ્
શ્રીરામદૂતં શરણં પ્રપદ્યે॥
બુદ્ધિર્બલં યશો ધૈર્યં નિર્ભયત્વં અરોગતા ।
અજાડ્યં વાક્પટુત્વં ચ હનુમત્સ્મરણાદ્ ભવેત્॥
ૐઆઞ્જનેયાય વિદ્મહે વાયુપુત્રાય ધીમહિ તન્નો હનુમત્ પ્રચોદયાત્॥
ૐ ફ્રૌમ્ ।
ૐ નમો હનુમતે આવેષે આવેષે સ્વાહા ।
ૐ હૂં  હનુમતે રુદ્રાત્મકાયે હૂં  ફટ્ સ્વાહા ।
ૐઐં ભ્રીં  હનુમતે શ્રીરામદૂતાય નમઃ ।
ૐ હ્રીં   હરિ મર્કટ મર્કટાય સ્વાહા ।

અથ સ્તોત્રમ્ ।
પ્રપન્નાનુરાગં પ્રભાકાઞ્ચનાભં (પ્રભાકાઞ્ચનાઙ્ગં )
જગદ્ભીતિશૌર્યં તુષારાદ્રિધૈર્યમ્ ।

તૃણીભૂતહેતિં  રણોદ્યદ્વિભૂતિં
ભજે વાયુપુત્રં પવિત્રાપ્તમિત્રમ્॥ ૧॥ (પવિત્રાત્પવિત્રમ્)

ભજે પાવનં ભાવનાનિત્યવાસં (ભજે હેમરમ્ભાવનેનિત્યવાસં)
ભજે બાલભાનુપ્રભાચારુભાસમ્ ।

ભજે ચન્દ્રિકાકુન્દમન્દારહાસં
ભજે સન્તતં રામભૂપાલદાસમ્॥ ૨॥

ભજે લક્ષ્મણપ્રાણરક્ષાતિદક્ષં
ભજે તોષિતાનેક ગીર્વાણપક્ષમ્ ।

ભજે ઘોરસઙ્ગ્રામસીમા  હતાક્ષં
ભજે રામનામાતિ સમ્પ્રાપ્તરક્ષમ્॥ ૩॥

કૃતાભીલનાદં ક્ષિતિક્ષિપ્તપાદં
ઘનક્રાન્ત ભૃઙ્ગં  કટિસ્થોરુ જઙ્ઘમ્  ।

વિયદ્વ્યાપ્તકેશં ભુજાશ્લેષિતાશ્મં
જયશ્રી સમેતં ભજે રામદૂતમ્॥ ૪॥

ચલદ્વાલઘાતં ભ્રમચ્ચક્રવાલં
કઠોરાટ્ટહાસં પ્રભિન્નાબ્જજાણ્ડમ્ ।

મહાસિંહનાદા   દ્વિશીર્ણત્રિલોકં
ભજે ચાઞ્જનેયં પ્રભું વજ્રકાયમ્॥ ૫॥

રણે ભીષણે મેઘનાદે સનાદે
સરોષે સમારોપિતે મિત્રમુખ્યે । (સરોષં)

ખગાનાં ઘનાનાં સુરાણાં ચ માર્ગે
નટન્તં વહન્તં હનૂમન્ત મીડે॥ ૬॥

કનદ્રત્ન જમ્ભારિ દમ્ભોલિધારં
કનદ્દન્ત નિર્ધૂતકાલોગ્ર દન્તમ્ ।

પદાઘાતભીતાબ્ધિ ભૂતાદિવાસં
રણક્ષોણિદક્ષં ભજે પિઙ્ગલાક્ષમ્ ॥ ૭॥

મહાગર્ભપીડાં મહોત્પાતપીડાં (મહાગ્રાહપીડાં)
મહારોગપીડાં મહાતીવ્રપીડામ્ । (મહાવ્યાધિપીડામ્)

હરત્યાશુ તે પાદપદ્માનુરક્તો
નમસ્તે કપિશ્રેષ્ઠ રામપ્રિયોયઃ॥ ૮॥

સુધાસિન્ધુમુલ્લઙ્ઘ્ય  નાથોગ્ર દીપ્તઃ (સાંદ્રે નિશીધે)
સુધાચૌષદીસ્તાઃ પ્રગુપ્તપ્રભાવમ્ ।

ક્ષણદ્રોણશૈલસ્ય સારેણ સેતું (પૃષ્ઠે પ્રરૂઢાઃ)
વિના ભૂઃસ્વયં કસ્સમર્થઃ કપીન્દ્રઃ॥ ૯॥

નિરાતઙ્કમાવિશ્ય લઙ્કાં વિશઙ્કો
ભવાનેન સીતાતિશોકાપહારી ।

સમુદ્રાન્તરઙ્ગાદિ  રૌદ્રં વિનિદ્રં
વિલઙ્ઘ્યોરુ  જઙ્ઘસ્તુતાઽમર્ત્યસઙ્ઘઃ  ॥ ૧૦॥ (વિલદ્ધ્યોરુ)

રમાનાથ રામઃ ક્ષમાનાથ રામઃ
અશોકેન શોકં વિહાય પ્રહર્ષમ્ ।

વનાન્તર્ઘનં જીવનં દાનવાનાં
વિપાટ્ય પ્રહર્ષાત્ હનૂમત્ ત્વમેવ॥ ૧૧॥

જરાભારતો ભૂરિપીડાં શરીરે
નિરાધારણારૂઢ ગાઢ પ્રતાપે ।

ભવત્પાદભક્તિં  ભવદ્ભક્તિરક્તિં
કુરુ શ્રીહનૂમત્પ્રભો મે દયાલો॥ ૧૨॥

મહાયોગિનો બ્રહ્મરુદ્રાદયો વા
ન જાનન્તિ તત્ત્વં નિજં રાઘવસ્ય ।

કથં જ્ઞાયતે માદૃશે નિત્યમેવ
પ્રસીદ પ્રભો વાનરેન્દ્રો નમસ્તે॥ ૧૩॥ વાનરશ્રેષ્ઠ શમ્ભો!

નમસ્તે મહાસત્ત્વવાહાય તુભ્યં
નમસ્તે મહાવજ્ર દેહાય તુભ્યમ્ ।

નમસ્તે પરીભૂત સૂર્યાય તુભ્યં
નમસ્તે કૃતમર્ત્ય કાર્યાય તુભ્યમ્॥ ૧૪॥

નમસ્તે સદા બ્રહ્મચર્યાય તુભ્યં
નમસ્તે સદા વાયુપુત્રાય તુભ્યમ્ ।

નમસ્તે સદા પિઙ્ગલાક્ષાય  તુભ્યં
નમસ્તે સદા રામભક્તાય તુભ્યમ્॥ ૧૫॥

॥ ફલશ્રુતિઃ॥
હનુમદ્ભુજઙ્ગપ્રયાતં  પ્રભાતે
પ્રદોષેઽપિ વા ચાર્ધરાત્રેઽપ્યમર્ત્યઃ ।

પઠન્નશ્નતોઽપિ પ્રમુક્તાઘજાલં
સદા સર્વદા રામભક્તિં  પ્રિયાતિ॥ ૧૬॥

ઇતિ શ્રીમદાદિશઙ્કરાચાર્યવિરચિતં

